
Saxtorph Didriksen 

Issittoq atominik sakkulianik atuiffiunngitsoq pillugu politikkimik suliniuteqaqqul-

lugit Naalakkersuisut peqquneqarnissaannik Inatsisartut aalajangiiffigisassaattut 

siunnersuut. 

(Inuit Ataqatigiit Inatsisartuni gruppianni ilaasortat) 

 

Siumumi imaattumik qulequtaq aallavigalugu oqaaseqassuugut Siumup issittumi sakkus-

sianik sunilluniit atuinissaq akuersaanngilaa. 

 

Siumumi isumaqarpugut nunatta atominik sakkussaliorfittut qaqugumulluunniit peqataa-

lersinnaanera takorlooruminaattoq Siumumiit  naqissuserlugu ersiqqissarparput.  

 

Siumumiillu oqaatigissavarput nunat saniligut aamma issittumi sakkussianik atuinis-

saminnik soorlu USA aamma Rusland sinnerlugit nunatsinniit oqaaseqarsinnaannginnatta 

aamma naalakkiisinnaatitaannginnatta nunat allat naalagaaffiusut issittumi atomip 

sakkussaliornissaannik, taamaattorli aamma ilisimavarput USA aamma Rusland atomip 

nukinga atorlugu sakkussakillisarnikut. 

 

Siumumiillu  Naalakkersuisut akissuteqaataanni Ilulissani isumaqatigiissut naapertorlugu 

naalagaaffiit sineriallit tassaasut Danmark, Kalaallit Nunaat, USA, Canada, Norge aamma 

Rusland issittup imartaani eqqissisimasumik suleqatigiinnissaat pillugit taperseratsigu. 

 

Nunatta nunanik tamalaanik assigiinngitsutigut suleqateqaleriartornerani pinngaarute-

qarpoq erseqqissartuassallugu nunarput kisiat eqqarsaatiginagu issittorlu tamaat eqqar-

saatigalugu sakkussianik sunilluunniit aamma minnerunngitsumik atominik sakkussianik 

atuinngilluinnarnissap erseqqissartuarnissaa tamatigut erseqqissarneqartassasoq kaam-

mattutigaarput 

 

Issittoq soqutigineqaleralutuinnartoq Siumumi arajutsisimanngilarput taamaatumillu sillima-

niarnikkut nunarsuarmi eqqissinissamik suliniuteqartunik suleqateqarnerup nukittorsar-

tuarnissaa Siumup pingaartippaa. 

 

Taamaatumillu  aalajangiiffigisassatut siunnersuut Naalakkersuisut eqqumaffigisassaanut 

issittoq pillugu suliniutaasunut ilangullugu sulissutigigaat ilisimagatsigu aalajangiif-

figisassatut siunnersut ilalinngilarput. 

Taamaattorli erseqqissassallugu Naalakkersuisunut suliniutaareersut ilangullugit eqqum-

maariffiissagaat kaammattuutigissagatsiugu siumumiit. 

 

Siumumiit taamatut oqaaseqarluta Naalakkersuisut suliniuteqarnerat iluarisimaarlugu 

aalajangiiffigisassatut siunnersuut ilalinngilarput. 


